
  

 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᕙᒡᔪᐊᕐᓇᖅ-19−ᓕᒻᒥᑦ ᓇᓗᓇᐃᖅᑕᐅᔪᖃᖅᐳᖅ ᐃᖃᓗᓐᓂ 
 

ᐃᖃᓗᐃᑦ, ᓄᓇᕗᑦ (ᑎᓯᐱᕆ 23, 2021) − ᓘᒃᑖᖅ. ᒪᐃᑯᓪ ᐹᑐᓴᓐ, ᓄᓇᕗᒻᒥ ᓘᑦᑕᑦ 

ᐊᖓᔪᖅᑳᖓ, ᓇᓗᓇᐃᖅᓯᓯᒪᓕᖅᐳᖅ  ᓄᕙᒡᔪᐊᕐᓇᖅ-19−ᑕᖃᓕᕐᓂᖓᓂ ᐃᖃᓗᖕᓂ. 

“ᑖᓐᓇ ᓇᓗᓇᐃᖅᑕᐅᓚᐅᖅᑐᖅ ᐃᑉᐸᒃᓴᖅ ᐅᓐᓄᓕᖅᑎᓪᓗᒍ ᑖᓐᓇᓗ ᐋᓐᓂᐊᓕᖅᑐᖅ ᐃᖃᓗᐃᑦ 

ᓄᓇᖓᓂ ᕿᒪᐃᓯᒪᓚᐅᖅᓯᒪᔪᖅ ᑕᖅᑭᓗᒃᑖᑉ ᑐᖔᓂ. ᑕᐃᒪᐃᓐᓂᖓᓄᑦ, ᐸᓴᒍᓱᖕᓇᖅᐳᕐᓕ 

ᐊᐃᑦᑐᕐᓗᐃᔪᖃᓕᕐᒪᖔᖅ ᐃᖃᓗᐃᑦ ᓄᓇᖓᓂ,” ᐅᖃᓚᐅᖅᑐᖅ ᓘᒃᑖᖅ  ᐹᑕᓴᓐ. “ᐊᓱᐃᓛᒡᓕ, 

ᐊᐅᓪᓚᕈᓐᓇᖅᑐᑦ ᑎᑭᑦᑐᓐᓇᖅᑐᓪᓗ ᐃᖃᓗᖕᓄᑦ ᐊᔪᕐᓇᖅᓯᑎᑉᐹᓪᓕᕐᓂᐊᕋᑦᑎᒍᑦ 

ᓄᕙᒡᔪᐊᕐᓇᖃᓕᕐᓂᖓᓄᑦ. ᑭᓇᑐᐃᓐᓇᑦᑎᐊᖅ ᐃᖃᓗᖕᓄᖓᐅᓚᐅᖅᑐᕕᓂᖅ ᐊᓯᐊᓂᑦ 

ᓄᓇᓕᖕᓂᖔᖅᖢᓂ ᑕᐃᒪᙵᑦ ᑎᓯᐱᕆ 15−ᒥᑦ ᐃᒻᒥᓂᒃ ᖃᐅᔨᒪᓇᓱᐊᕆᐊᖃᕐᓂᐊᖅᑐᖅ 

ᐅᖄᓚᔪᓐᓇᖅᖢᓂᓗ ᐃᕐᖐᓐᓇᑲᐅᑎᒋ ᐋᓐᓂᐊᓕᖅᑰᔨᑐᐊᕈᓂ. ᖃᐅᔨᓚᐅᔾᔮᙱᑦᑐᒍᑦ ᐆᒥᑯᕌᓐ 

ᖁᐱᕐᕈᖓᐅᖕᒪᖔᖅ ᐅᓪᓗᓄᑦ 7−ᓂᑦ 10−ᓄᑦ.” 

ᑕᒪᓐᓇ ᐊᑐᓯᒋᐊᕐᓂᐊᖅᑐᖅ 12−ᒧᐊᖅᐸᑦ ᐅᓪᓗᒃᑯᑦ ᐃᖃᓗᖕᓂ: 

• ᑎᑭᑦᑐᖃᕈᓐᓇᐃᓕᑦᑎᐊᕐᑐᖅ ᐊᐅᓪᓚᖅᑐᖃᕈᓐᓇᐃᓪᓕᓪᓗᓂᓗ ᓄᓇᓕᖕᓂᑦ ᑭᓯᐊᓂ 

ᐱᔭᕆᐊᖃᓪᓚᕆᒃᑐᓄᑐᐊᖅ. ᐃᖃᓗᖕᓂ ᓄᓇᖃᖅᑐᑦ ᑎᑭᑦᑐᓐᓇᖅᑑᒐᓗᐊᑦ ᓄᓇᓕᐸᐅᔭᕐᒧᑦ, 

ᑭᓯᐊᓂᓕ ᐱᖓᓱᐃᕐᓗᓂ ᑲᐱᔭᐅᓯᒪᙱᑦᑐᖅ ᑭᓇᑐᐃᓐᓇᖅ 

ᐃᓄᑑᖃᑦᑕᕆᐊᖃᓚᐅᑲᖕᓂᐊᖅᑐᖅ ᐅᓪᓗᓄᑦ 14−ᓄᑦ ᑎᑭᓚᐅᕐᓗᓂ. 

• ᓯᓚᒥ ᑲᑎᙵᖃᑦᑕᖅᑐᑦ ᑭᓪᓕᖃᖅᑎᑕᐅᔪᑦ 25-ᓄ ᐃᓄᖕᓄᑦ. 

• ᐃᓘᑉ ᐃᓗᐊᓂ ᑲᑎᙵᔪᑦ ᖁᓕᓄᑦ ᑭᒡᓕᖃᖅᐳᖅ, ᐃᒡᓗᒥᐅᖃᑎᒌᓪᓗ ᐃᓚᐅᓗᑎᒃ. 

• ᐃᓄᒋᐊᒃᑐᒃᑯᕕᑦ ᐃᓗᐊᓂ, ᐅᑯᓇᓂᓗ ᑲᑎᒪᕕᑦ ᐱᙳᐊᕐᕕᑦ 25−ᓂᑦ ᑭᒡᓕᖃᖅᑎᑕᐅᕗᑦ 

25 ᐳᓴᓐᑎᓘᓐᓃᑦ ᐃᓄᒋᐊᒍᓐᓇᕐᓂᖓ. 

• ᐅᖃᓕᒫᒐᖃᕐᕖᑦ, ᑕᑯᔭᒐᖃᕐᕖᑦ ᐃᓚᓕᐅᑎᔭᐅᓪᓗᑎᒃ ᑭᒡᓕᖃᖅᑎᑕᐅᕗᑦ 25−ᓂᒃ 

ᐃᓄᖃᕈᓐᓇᖅᑎᑕᐅᓪᓗᑎᒃ ᐅᕝᕙᓘᓐᓃᑦ 25 ᐳᓴᓐᖓᓐᓄᑦ ᑎᑭᓪᓗᒍ, ᐃᓄᐃᑦ ᑲᑎᙵᓗᑎᒃ 

ᕿᒥᕐᕈᑎᑕᐅᖃᑦᑕᔾᔮᙱᑦᑐᑦ. 

• ᐃᖃᐃᓕᓴᕐᕖᑦ ᑭᒡᓕᖃᖅᑐᑦ 25−ᓄᑦ ᐃᓄᖕᓄᑦ 25 ᐳᓴᓐᑎᓘᓐᓃᑦ ᐃᓄᒋᐊᒍᓐᓇᕐᑕᖓᓂ, 

ᐃᓄᑐᐊᖑᓗᑎᒃ ᑭᓯᐊᓂ ᐃᖃᐃᓕᓴᕐᓗᑎᒃ. ᐳᐃᔾᔪᕌᕐᕕᒃ ᒪᑐᑲᐅᑎᒋᔪᖅ ᐃᕐᖐᓐᓇᖅ. 

• ᑐᒃᓯᐊᕐᕖᑦ 50−ᓂᒃ ᑭᒡᓕᖃᖅᑎᑕᐅᕗᑦ ᐅᕝᕙᓘᓐᓃᑦ 25−ᐳᓴᓐᑎᖓ ᐃᓐᓄᒋᐊᒍᓐᓇᕐᓂᖓ, 

ᐃᙱᕆᐊᖃᙱᖦᖢᑎᒡᓗ. 

• ᑕᕐᕆᔭᕐᕕᒃᑕᐅᖅ ᒪᑐᔭᐅᖃᑕᐅᔪᖅ. 

• ᓄᔭᓕᕆᕝᕕᑦ ᓇᖕᒥᓂᕐᒧᑦ ᐱᔨᑦᑎᕋᕐᕕᑦ ᓲᕐᓗ ᐱᐅᓴᖅᑕᐅᕖᑦ ᐅᒃᑯᐃᒃᑲᓐᓂᕈᓐᓇᕐᓯᔪ.  

• ᓯᐊᕐᕆᔮᕐᕕᑦ ᑭᒡᓕᖃᖅᑎᑕᐅᔪᑦ 25 ᐃᓄᐃᑦ ᐅᕝᕙᓘᓐᓃᑦ 25 ᐳᓴᓐᑎᖓ 

ᐃᓐᓄᒋᐊᒍᓐᓇᕐᓂᖓ ᐊᒻᒪᓗ 25 ᐃᓄᐃᑦ ᖁᙱᐊᕆᐊᕈᓐᓇᖅᑐᑦ. ᐃᖃᐃᓕᕐᓴᕐᓂᒃᑯᑦ 

ᐱᖅᑯᓴᐅᑎᓂᖃᕆᐊᖃᙱᑲᓚᐅᖅᑐᖅ. 

• ᓂᕆᔭᖅᑐᕐᕖᑦ ᐊᓐᓂᓯᔭᐅᓂᐊᖅᑐᓂᒃ ᑭᓯᐊᓂ ᑎᑭᓴᐃᕝᕕᐅᔪᓐᓇᖅᑐᑦ. ᐃᒥᕋᓚᒡᕖᑦ ᒪᑐᒪᔪᑦ. 

• ᑲᑎᙵᔪᓂᑦ ᐃᓅᓯᓕᕆᔭᐅᕙᒃᑐᑦ ᖁᓕᑦ ᐃᓄᐃᑦ ᐅᖓᑖᓃᑦᑕᕆᐊᖃᙱᑉᐳᑦ.  

• ᐃᓅᖃᑎᒌᑦ ᐃᓄᒋᐊᒃᑐᓂᒃ ᐅᖓᓯᒌᒃᑕᖅᐸᒡᓗᑎᒃ. 

• ᒥᕐᖑᐃᖅᓯᕐᕕᒃ ᐅᒃᑯᐃᖓᐃᓐᓇᖅᑐᖅ ᑭᓯᐊᓂ ᐃᒡᓗᕋᓛᖏᑦ ᒪᑐᔭᕆᐊᓖᑦ. 

• ᐃᓕᓐᓂᐊᕐᕖᑦ ᐅᒃᑯᐃᖓᔪᓐᓇᖅᑐᑦ ᐅᑯᑎᒎᓇᖅ ᑭᒡᓕᖃᕐᓗᑎᒃ ᐃᓕᓐᓂᐊᒃᑲᓐᓂᓕᖅᐸᑕ 

ᕿᑳᓂᒃᐸᑕ. 

ᑭᓇᑐᐃᓐᓇᖅ ᐱᕙᓪᓕᐊᒃᐸᑦ ᓄᕙᕐᔪᐊᕐᓇᖅ-19−ᒧᑦ ᐅᖄᓚᖁᔭᐅᕗᑦ ᓄᕙᕐᔪᐊᕐᓇᒧᑦ 

ᐅᖄᓚᕝᕕᖕᒧᑦ, 1-888-975-8601−ᒧᑦ 10−ᒥᑦ ᐅᓪᓛᒃᑯᑦ 6−ᒧᑦ ᑎᑭᓪᓗᒍ ᐅᓐᓄᒃᑯᑦ ᑲᓇᖕᓇᒥ 

ᖃᐅᔨᓴᖅᑕᐅᓂᕐᒧᑦ ᐃᓂᔅᓴᓕᐅᖁᓪᓗᒋᑦ ᐅᕝᕙᓘᓐᓃᑦ ᐋᓐᓂᐊᕕᓕᐊᕈᓐᓇᖅᑐᑎᑦ ᕿᐱᓗᙱᓪᓗᑎᑦ 

ᐅᕝᕙᓘᒡᓂᑦ ᐃᖃᓗᖕᓂ ᐅᖁᒪᐃᓐᓂᕐᓂᐊᕐᕕᓕᐊᕈᓐᓇᖅᑐᑎᑦ ᑭᓯᐊᓂ ᐊᓯᐊᒍᑦ ᐅᖃᐅᔾᔭᐅᓯᒪᒍᕕᑦ 

ᐅᕝᕙᓘᓃᑦ ᑐᐊᕕᕐᓇᖅᑑᒃᐸᑦ. 

ᓄᕙᕐᔪᐊᕐᓇᖅ-19 ᑲᐴᑎᑦ ᐊᒻᒪ ᐋᓐᓂᐊᓕᕇᒃᑯᑎᒃᑲᓐᓃᑦ ᐊᑐᐃᓐᓇᐅᕗᑦ ᓄᓇᕗᒻᒥᐅᓕᒫᓄᑦ 

12−ᓂ ᐅᖓᑖᓄᓪᓗ ᐅᑭᐅᓕᖕᓄᑦ. ᑲᐱᔭᐅᔾᔪᑎᓄᑦ ᓴᙱᒃᑎᒋᐊᒃᑲᓐᓂᕈᑏᑦ ᐊᑐᐃᓐᓇᐅᔪᑦ 

ᑕᐃᒃᑯᓄᖓ ᑭᖑᓪᓕᖓᓂᒃ ᑲᐱᔭᐅᓚᐅᖅᓯᒪᔪᓄᑦ ᑕᖅᑮᑦ ᐊᕕᓂᓕᐅᓚᐅᖅᓯᒪᔪᓂ. ᐋᓐᓂᐊᕕᖕᒧᑦ 

ᐅᖄᓚᓗᑎᑦ ᓄᓇᔅᓯᓐᓂ ᐅᕝᕙᓘᓐᓃᑦ ᐃᖃᓗᖕᓂ ᐅᖁᒪᐃᓐᓂᕐᓂᐊᕐᕕᖕᒧᑦ ᐃᓂᒃᓴᓕᐅᕐᓗᑎᑦ. 

ᓄᑖᙳᓛᒥᒃ ᑐᓴᒐᒃᓴᓂᒃ ᑕᑯᔪᒪᒍᕕᑦ ᓄᕙᒡᔪᐊᕐᓇᖅ-19 ᒥᒃᓵᓄᑦ ᓄᓇᕗᒻᒥ, ᐅᕗᙵᕐᓗᑎᑦ: 

https://www.gov.nu.ca/ 

### 

ᑐᓴᒐᒃᓴᓕᕆᔨᓄᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ   

ᐊᐅᓚᑦᑎᔨᐅᑲᐃᓐᓇᖅᑐᖅ, ᑐᓴᐅᒪᔪᓕᕆᔨᓄᑦ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

